
16. juli 2019 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Naalakkersuisut ilisimatitsissutigisinnaavaat aalisarnermut akuersissutinik 

peqartut qassit, apeqqutaatinnagu suliffeqarfiup qanoq aaqqissuussaanera, 

pisortanut akiligassaareersunik 4,9 mio. Kronit tikillugit akiitsoqarnersut?  

 

(Inatsisartunut ilaasortaq Sofia Geisler, Inuit Ataqatigiit) 

 

 

Tunngavilersuut: 

 

Qulaani apeqqutigineqartoq tassaavoq §37_237/2019-imut malitseqartitsilluni apeqqutaasoq. 

Kingullermilu saqqummiunneqareersut tunngavilersuutit innersuussutigissavakka.  

 

Ulloq manna tikillugu eqqumiiginartippara periuutsit tungaviusut aallaaviillu assigiinngitsut suli 

atorneqarpasimmata, apeqqutaalluni sanaartorneq il.il. pineqarnersoq imaluunniit 

aalisarsinnaanermut akuersissutit pineqarnersut. 

 

Pisuussutinik pinngortitamiittunik inuiaqatigiit pigisaannik eqqartuigutta imaluunniit 

sanaartugassat il.il. akileraarutitsinik aningaasalersorneqatut eqqartorutsigit pineqartoq 

tassaavoq inuiaqatigiit pigisaat nalitoorujussuit. Ersarissumik aallaavilimmik tamakkuninnga 

aqutsinissaq annertuumik piumasaqaatitaqarpoq. Allaffissornikkut aqutsinerup 

kiffaanngissuseqartumik innarligassaanngitsumillu inissisimanera 

apeqquserneqartussaanngilaq, soorlulu sanaartorneq il.il. kiisalu aalisarneq piumasaqaatit 

assigiittariaqartut. 

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 


